
তথ্যবিবরণী









     নম্বর : ১০২৮   

‍‍‍
৩৩৩ নম্বরে ফোন করে খাদ্য সহায়তা নেয়ার বিষয়টি চালু রয়েছে  

                                                        ----ত্রাণ প্রতিমন্ত্রী

ঢাকা, ২৮ ফাল্গুন (১৩ মার্চ) :

দুর্যোগ ব্যবস্থাপনা ও ত্রাণ প্রতিমন্ত্রী ডা. মোঃ এনামুর রহমান বলেছেন, সরকার গৃহীত পদক্ষেপের ফলে করোনাকালে সারাদেশে একটি মানুষও খাদ্যে কষ্ট পায়নি, এমনকি যারা চাইতে পারে না তাদের জন্যও ব্যবস্থা করার নির্দেশ দিয়েছিলেন প্রধানমন্ত্রী। প্রধানমন্ত্রীর নির্দেশনা অনুযায়ী ৩৩৩ নম্বর চালু করা হয় । এই নম্বরে ফোন করলেই খাদ্য সহায়তা তাদের বাড়িতে পৌঁছে গেছে।  এখনও পর্যন্ত ৩৩৩ এ ফোন করে খাদ্য সহায়তার বিষয়টি চালু রয়েছে ।

আজ ঢাকায় তেজগাঁওয়ে কেন্দ্রীয় খাদ্য গুদাম (সিএসডি) শ্রমিক ইউনিয়ন আয়োজিত সিএসডিতে কর্মরত শ্রমিকদের মাঝে খাদ্য সহায়তা প্রদান অনুষ্ঠানে প্রধান অতিথির বক্তৃতায় প্রতিমন্ত্রী এসব কথা বলেন ।

প্রতিমন্ত্রী বলেন, দুর্যোগ ব্যবস্থাপনার সঠিক নিয়ন্ত্রণ ও দুর্যোগে ত্রাণ সহায়তা দেওয়ার জন্য আমরা ন্যাশনাল ইমার্জেন্সি অপারেশন সেন্টার (এনইওসি) করার উদ্যোগ নিয়েছি। তেজগাঁওয়ে এক একর জায়গা বরাদ্দ দেয়া হয়েছে । সেখানে এনইওসিটি প্রতিষ্ঠা করা হবে । বাংলাদেশ দুর্যোগ মোকাবিলায় রোল মডেল হয়েছে, কারণ সরকার, সব রাষ্ট্রযন্ত্র, সাধারণ মানুষ ও প্রায় ৪২ লাখ স্বেচ্ছাসেবক একসঙ্গে কাজ করেছে।

এসময় মন্ত্রণালয়ের সচিব মোঃ কামরুল হাসান উপস্থিত ছিলেন ।

#
সেলিম/সাহেলা/এনায়েত/সঞ্জীব/মাহমুদ/শামীম/২০২২/২১৩০ঘণ্টা 

তথ্যবিবরণী                                                                                                                              নম্বর : ১০২৭
পানি ও স্যানিটেশন খাতে বিনিয়োগের আগ্রহ এডিবি’র
ঢাকা, ২৮ ফাল্গুন (১৩ মার্চ) :


সারা  দেশে সুপেয় পানি সরবরাহে ন্যাশনাল গ্রিড লাইন স্থাপন ও স্যানিটেশন ব্যবস্থাপনায় সহযোগিতা প্রদানের আগ্রহ প্রকাশ করেছে এশীয় উন্নয়ন ব্যাংক-এডিবি।

আজ মন্ত্রণালয়ে এডিবি’র মহাপরিচালক (দক্ষিণ এশিয়া) Kenichi Yokoyama এর নেতৃত্বে উপ-মহাপরিচালক, কান্ট্রি ডিরেক্টরসহ একটি প্রতিনিধিদল স্থানীয় সরকার মন্ত্রী মোঃ তাজুল ইসলামের সাথে সাক্ষাৎ করতে এসে তাদের এ আগ্রহের কথা জানান।

মন্ত্রী বলেন, উপকূলীয় অঞ্চলসহ যে সকল এলাকায় সুপেয় পানির সংকট রয়েছে এই সংকট দূর করতে ন্যাশনাল গ্রিড চালু করার পরিকল্পনা করছে সরকার। এ লক্ষ্যে প্রাথমিক কাজ শুরু হয়েছে। দেশের মানুষের সুপেয় পানির চাহিদা পূরণে বাংলাদেশ সরকারের পাশাপাশি এডিবিকে এগিয়ে আসার আহ্বান জানান তিনি। এছাড়া জনস্বাস্থ্য প্রকৌশল অধিদপ্তর-ডিপিএইচই সারাদেশে স্যানিটেশন এবং বর্জ ব্যবস্থাপনায় গৃহীত প্রকল্পে সহায়তা প্রদানেরও আহ্বান জানান মন্ত্রী।

ওয়াটার স্যানিটেশনে বাংলাদেশ সাফল্য অর্জন করেছে উল্লেখ করে মোঃ তাজুল ইসলাম বলেন, সরকার এখন ভূগর্ভস্থ পানির চেয়ে ভূ-উপরিস্থ পানির ওপর বিশেষ গুরুত্ব দিচ্ছে। ভূ-উপরিস্থ পানির ব্যবহারে এসডিজি'র যে লক্ষ্যমাত্রা নির্ধারণ করা হয়েছে তা সময়ের আগেই পূরণ করা সম্ভব হবে।

মন্ত্রী বলেন, বাংলাদেশের উন্নয়নে এডিবি অত্যন্ত বিশ্বস্ত এবং গুরুত্বপূর্ণ অংশীদার। স্বাধীনতার পর থেকেই এডিবি বাংলাদেশকে সহযোগিতা করে আসছে। ভবিষ্যতে দেশের উন্নয়নে আরো ব্যাপক সহযোগিতা করবে বলে আশা প্রকাশ করেন মন্ত্রী।

গ্রামীণ যোগাযোগ ব্যবস্থা ও অবকাঠামো উন্নয়ন, প্রধানমন্ত্রীর দর্শন আমার গ্রাম আমার শহর, বর্জ্য ব্যবস্থাপনা, ক্লাইমেট চেঞ্জ, আরবান গভার্নেসসহ আরো বেশ কিছু ক্ষেত্রে কাজ করার সুযোগ তৈরি হয়েছে উল্লেখ করলে সংস্থাটির মহাপরিচালক এসব খাতে অর্থায়নের আগ্রহ প্রকাশ করেন।

সাক্ষাৎকালে এশীয় উন্নয়ন ব্যাংকের প্রতিনিধিদল বাংলাদেশের সাথে সংস্থাটির পঞ্চাশ বছরপূর্তি উদ্‌যাপন করার কথা জানান।

স্থানীয় সরকার বিভাগের সিনিয়র সচিব হেলালুদ্দীন আহমদ, এলজিইডির প্রধান প্রকৌশলী সেখ মোহাম্মদ মুহসিন, ডিপিএইচইর প্রধান প্রকৌশলী মোঃ সাইফুর রহমানসহ মন্ত্রণালয়ের ঊর্ধ্বতন কর্মকর্তাগণ এ সময় উপস্থিত ছিলেন।
#
হায়দার/সাহেলা/এনায়েত/সঞ্জীব/মাহমুদ/জয়নুল/২০২২/২১৩০ঘণ্টা

তথ্যবিবরণী                                                                                                                                                       নম্বর: ১০২৬
বিএনপি মহাসচিবের কথা সবজান্তা মাতব্বরের মতো

                                   ---তথ্য ও সম্প্রচার মন্ত্রী 
ঢাকা, ২৮ ফাল্গুন (১৩ মার্চ) :
তথ্য ও সম্প্রচার মন্ত্রী ও আওয়ামী লীগের যুগ্ম সাধারণ সম্পাদক ড. হাছান মাহ্‌মুদ বলেছেন, 'ওটিটি প্লাটফর্মের সাথে গণমাধ্যম বা সামাজিক যোগাযোগ মাধ্যমের কোনো সম্পর্ক নেই। মির্জা ফখরুল সাহেব না পড়ে, না বুঝে এটি নিয়ে যে মন্তব্য করেছেন তা 'সবজান্তা মাতব্বর' বা 'মিস্টার ওয়াইজ ক্র্যাকার ' এর মতো।'  

আজ রাজধানীর কাকরাইলে তথ্য ভবন মিলনায়তনে গণযোগাযোগ অধিদফতর আয়োজিত জেলা তথ্য অফিসার সম্মেলনে প্রধান অতিথির বক্তব্যে সমসাময়িক প্রসঙ্গে একথা বলেন। 

বিএনপি মহাসচিব গতকাল দলীয় কার্যালয়ে সংবাদ সম্মেলনে ওভার দ্য টপ (ওটিটি) কনটেন্ট ভিত্তিক পরিষেবা দেওয়া এবং পরিচালনা নীতিমালা ২০২১ খসড়াকে গণমাধ্যমের কন্ঠরোধের পাঁয়তারা বলে বর্ণনা করেন। এর জবাবে মন্ত্রী এদিন বলেন,  'বেগম খালেদা জিয়া যেমন বলেছিলেন সাবমেরিন ক্যাবলে যুক্ত হলে দেশের তথ্য পাচার হয়ে যাবে, ফখরুল সাহেবের বক্তব্যটাও ঠিক সে রকম। যেমন নেত্রী, তেমন সচিব। উনি যেভাবে কথা বলছেন তাতে মনে হচ্ছে যে, উনি পার্টির মহাসচিবের দায়িত্বের পাশাপাশি ভেতরে ভেতরে নাটক-সিনেমা নিয়েও বিশেষজ্ঞ হয়ে গেছেন। কিন্তু ওটিটি প্লাটফর্মকে সামাজিক যোগাযোগ মাধ্যম বা গণমাধ্যমের সঙ্গে গুলিয়ে ফেলেছেন।'

এ বিষয়ে ব্যাখ্যা করে মন্ত্রী বলেন, ওটিটি প্লাটফর্ম কোনো সামাজিক যোগাযোগ মাধ্যম বা গণমাধ্যম নয়, ওটিটি প্লাটফর্ম এমন একটা প্লাটফর্ম যেখানে নাটক-সিনেমা এবং এ ধরনের এন্টারটেইনমেন্ট কনটেন্ট আপলোড করা হয়। বাংলাদেশে চরকী-সহ এ ধরনের কিছু প্লাটফর্ম আছে। অন্যান্য দেশেরও কিছু ওটিটি প্লাটফর্ম যেমন জি-ফাইভ, হৈচৈ এগুলো দেখা যায়। 

ড. হাছান বলেন, 'এই প্লাটফর্মে এমন ধরনের কনটেন্ট আপলোড করা হচ্ছিল যেগুলো আমাদের কৃষ্টি, সংস্কৃতি এবং মূল্যবোধের পরিপন্থি, এমনকি কিছু ছিলো যা প্রায় পর্ণোগ্রাফির কাছাকাছি। এগুলো নিয়ে ইতিপূর্বে বাংলাদেশে অনেক সমালোচনা হয়েছে, গণমাধ্যমেও ব্যাপক সমালোচনা হয়েছে এবং গণমাধ্যমের অনেকেই এটি নিয়ে একটি নীতিমালা করার তাগিদ দিয়েছেন।' 

সর্বশেষে হাইকোর্ট একটি আদেশ দিয়েছে যার প্রেক্ষিতে আমরা একটি নীতিমালা প্রণয়ন করছি উল্লেখ করে তথ্যমন্ত্রী বলেন, ওটিটি প্লাটফর্ম যাতে আরো বিকশিত হয় এবং একটি সুষ্ঠু নীতিমালার ভিত্তিতে পরিচালিত হয়, এই নীতিমালার উদ্দেশ্য। আমাদের কৃষ্টি, ঐতিহ্য, মূল্যবোধের পরিপন্থি কোনো কিছু যাতে আপলোড না হয়, আমাদের সমাজকে যাতে বিপথে পরিচালিত করতে না পারে, একইসাথে আমাদের তরুণ প্রজন্মকে বিভ্রান্ত করতে বা বিপথে পরিচালিত করতে না পারে, সেজন্যই এটি করা হচ্ছে। ওটিটি পাটফর্মের সাথে যুক্ত স্টেক হোল্ডারবৃন্দ, গণমাধ্যম ব্যক্তিত্বদের নিয়ে গঠিত একটি কমিটির মাধ্যমে নীতিমালা প্রণয়নের কাজ চলছে। খসড়াটি সবার জন্য উন্মুক্ত করে মন্ত্রণালয়ের ওয়েবসাইটেও দেওয়া হয়েছে।

ড. হাছান মাহ্‌মুদ এসময় জেলা তথ্য অফিসারদেরকে দেশের উন্নয়ন কার্যক্রম এবং জনসচেতনতামূলক তথ্য প্রচারকে সামাজিক যোগাযোগ মাধ্যমে ছড়িয়ে দেয়ার নির্দেশনা দেন। 

গণযোগাযোগ অধিদফতরের মহাপরিচালক মোঃ জসীম উদ্দিনের সভাপতিত্বে তথ্য ও সম্প্রচার মন্ত্রণালয়ের অতিরিক্ত সচিব মোঃ মিজান উল আলম বিশেষ অতিথির বক্তব্য দেন। মন্ত্রী এসময় তাদের নিয়ে তথ্য অফিসার মোঃ মামুন অর রশিদের 'বাংলাদেশের জেলা তথ্য অফিসের একাল-সেকাল' গ্রন্থের মোড়ক উন্মোচন করেন।    
এর আগে সকালে কক্সবাজার সার্কিট হাউজে স্থানীয় আওয়ামী লীগ নেতৃবৃন্দের সাথে মতবিনিময় করেন মন্ত্রী। তথ্য ও সম্প্রচার মন্ত্রণালয় সম্পর্কিত সংসদীয় স্থায়ী কমিটির সদস্য সাইমুম সরওয়ার কমল এমপি, চকরিয়া-পেকুয়া আসনের এমপি জাফর আলম, জেলা আওয়ামী লীগের সহ-সভাপতি জাফর আলম চৌধুরী, কানাডা আওয়ামী লীগের সভাপতি সরওয়ার হাসান প্রমুখ এসময় উপস্থিত ছিলেন। 
#

তাঁতজাত পণ্যের নতুন নতুন ডিজাইন উদ্ভাবনে কাজ করছে সরকার
                                                         --  বস্ত্র ও পাট মন্ত্রী
ঢাকা, ২৮ ফাল্গুন (১৩ মার্চ) :


বস্ত্র ও পাট মন্ত্রী গোলাম দস্তগীর গাজী, বীরপ্রতীক বলেছেন, দেশ ও বিদেশে তাঁতজাত পণ্যের প্রসারে নতুন নতুন ডিজাইন উদ্ভাবনের কাজ করছে সরকার। এজন্য দেশের তাঁতসমৃদ্ধ অঞ্চলসমূহে  ফ্যাশন ডিজাইন ও প্রশিক্ষণ ইনস্টিটিউট স্থাপন করা হচ্ছে। 


আজ ঢাকার বিটিএমসি ভবনের নিচতলায় দুই মাসব্যাপী তাঁতবস্ত্র প্রদর্শনী ও বিক্রয় কেন্দ্র পরিদর্শনে গিয়ে সাংবাদিকদেরকে একথা জানান মন্ত্রী। 


মন্ত্রী বলেন, তাঁত শিল্পের উন্নয়ন ও তাঁতীদের আর্থ-সামাজিক অবস্থার উন্নয়নের জন্য ঋণ বিতরণ কার্যক্রম চলমান রেখেছে সরকার।

মন্ত্রী বলেন, প্রধানমন্ত্রী শেখ হাসিনার নেতৃত্বে ‘রূপকল্প-২০৪১’ কে সামনে রেখে সরকার তাঁত ও বস্ত্রখাতে নতুন নতুন উদ্ভাবনকে কাজে লাগিয়ে এ খাতকে আধুনিকায়নের উদ্যোগ গ্রহণ করছে। দেশে বিনিয়োগের সুযোগ সম্প্রসারণ, দক্ষ মানব সম্পদ সৃষ্টি, কর্মংস্থানের সুযোগ সৃষ্টি এবং রপ্তানি বৃদ্ধিতে বস্ত্র ও পাট মন্ত্রণালয় নিরলসভাবে চেষ্টা চালিয়ে যাচ্ছে।

এসময় উপস্থিত ছিলেন তাঁত বোর্ডের চেয়ারম্যান মো. রেজাউল করিম, বিটিএমসি'র চেয়ারম্যান ব্রিগেডিয়ার জাকির হোসেনসহ বস্ত্র ও পাট মন্ত্রণালয় ও তাঁতবোর্ডের ঊর্ধ্বতন কর্মকর্তাবৃন্দ। 

#

সৈকত/সাহেলা/এনায়েত/সঞ্জীব/মাহমুদ/জয়নুল/২০২২/২০২৫ঘণ্টা
তথ্যবিবরণী                                                                                                              নম্বর: ১০২৩

বঙ্গবন্ধু না থাকলে স্বাধীন দেশের নাগরিক হতে পারতাম না

                                         --- পানিসম্পদ প্রতিমন্ত্রী

বরিশাল, ২৮ ফাল্গুন (১৩ মার্চ) :
পানিসম্পদ প্রতিমন্ত্রী জাহিদ ফারুক বলেছেন, জাতির পিতা বঙ্গবন্ধু শেখ মুজিবুর রহমান না থাকলে আজ আমরা বাংলাদেশের মতো এমন একটি স্বাধীন দেশের নাগরিক হতে পারতাম না। সোনার বাংলা গড়ার স্বপ্ন বাস্তবায়নের জন্য জাতির পিতা সারাটা জীবন কাজ করেছেন। 

আজ বরিশালে নগরীর কলেজিয়েট মাধ্যমিক বিদ্যালয়ের বার্ষিক ক্রীড়া প্রতিযোগিতার পুরস্কার বিতরণ ও সাংস্কৃতিক অনুষ্ঠানে প্রধান অতিথির বক্তব্যে প্রতিমন্ত্রী একথা বলেন।

প্রতিমন্ত্রী বলেন, বাংলাদেশ বিশ্বে এখন উন্নয়নের রোল মডেল, পৃথিবীর উন্নত দেশগুলো বাংলাদেশের কাছ থেকে শিক্ষা নিচ্ছে। আমরা এখন উন্নয়নশীল দেশে পৌঁছে গেছি। প্রধানমন্ত্রী শেখ হাসিনার নেতৃত্বে আমরা ২০৩০ সালের মধ্যে উচ্চ মধ্যম আয়ের দেশ এবং ২০৪১ সালের মধ্যে সমৃদ্ধিশালী দেশের মর্যাদা অর্জন করবো।

প্রতিমন্ত্রী বলেন, সমৃদ্ধিশালী দেশে পৌঁছাতে হলে তরুণ সমাজকে এগিয়ে আসতে হবে। তরুণরাই উন্নত বাংলাদেশের সেবক হিসেবে ভবিষ্যতের জন্য লেখাপড়া করবে। 

প্রতিমন্ত্রী আরো বলেন, দক্ষিণাঞ্চলের জন্য প্রধানমন্ত্রী পায়রা বন্দর, পদ্মা সেতুসহ বিভিন্ন উন্নয়নের কারণে বরিশাল বিভাগীয় শহর অনেক সরকারি বেসরকারি প্রতিষ্ঠান হচ্ছে । বিদেশিরাও এসে প্রতিষ্ঠান করবে। দু’টিভাবে নিজেদের তৈরি করতে হবে একটি হলো খেলাধুলা করে শারীরিকভাবে নিজেদের যোগ্যতা অর্জন করা আর দ্বিতীয়টা হলো লেখাপড়া করে। 

এসময় প্রতিমন্ত্রী কলেজিয়েট মাধ্যমিক বিদ্যালয়ের পক্ষে উত্থাপিত কিছু সমস্যা সমাধানের আশ্বাস দেন।
#

গিয়াস/সাহেলা/সঞ্জীব/মাহমুদ/আব্বাস/২০২২/২১০০ ঘণ্টা

বিদ্যুৎ প্রতিমন্ত্রীর সাথে বিশ্বব্যাংকের আঞ্চলিক পরিচালকের সাক্ষাৎ
ঢাকা, ২৮ ফাল্গুন (১৩ মার্চ) :


বিদ্যুৎ, জ্বালানি ও খনিজ সম্পদ প্রতিমন্ত্রী নসরুল হামিদের সাথে আজ সচিবালয়স্থ অফিস কক্ষে বিশ্বব্যাংক আঞ্চলিক পরিচালক গুয়াংঝি চ্যান (Guangzhe Chen) সৌজন্য সাক্ষাৎ করেছেন। এ সময় তাঁরা পারস্পারিক স্বার্থসংশ্লিষ্ট বিভিন্ন বিষয় নিয়ে আলোচনা করেন। 


বিশ্বব্যাংকের আঞ্চলিক পরিচালক বলেন, জ্বালানি নিরাপত্তা, জ্বালানি দক্ষতা, নবায়ণযোগ্য জ্বালানি, আঞ্চলিক বিদ্যুৎ বাজার, জ্বালানি বিনিময়, পলিসি রিফর্ম ইত্যাদি বিষয়ে বিশ্বব্যাংক বাংলাদেশের সাথে কাজ করা যেতে পারে। প্রি-পেইড গ্যাস মিটার বা গ্যাস পাইপলাইন আধুনিকায়ন নিয়েও কাজ করতে আগ্রহ প্রকাশ করে। 


প্রতিমন্ত্রী বিশ্বব্যাংকের আঞ্চলিক পরিচালককে স্বাগত জানিয়ে বলেন, বিশ্বব্যাংক অন্যতম উন্নয়ন সহযোগী হতে পারে, কিন্তু প্রকল্প বাস্তবায়নে অধিক সময়ক্ষেপণ করে। অব্যাহত উন্নয়নের জন্য বিদ্যুৎ ও জ্বালানির চাহিদা উত্তরোত্তর বৃদ্ধি পাচ্ছে। বিশ্বব্যাংক পরিষ্কার জ্বালানির অংশ বাড়াতে বাংলাদেশের সাথে কাজ করতে পারে। ডিজিটালাইজেশন ও আধুনিক প্রযুক্তি সংযোজনে বাংলাদেশ কাজ করছে। ইলেকট্রনিক ভেহিক্যাল ব্যাপকহারে ব্যবহৃত হওয়া প্রয়োজন। দক্ষতা অর্জনে প্রশিক্ষণসহ পলিসি রিফর্মেও বিশ্বব্যাংক কাজ করতে পারে। আমাদের নানাখাতে কিছু সংখ্যক দক্ষ পরামর্শক প্রয়োজন। বিশ্বব্যাংক এখানেও কাজ করতে পারে। 


উল্লেখ্য যে, বিশ্বব্যাংকের অর্থায়নে বিদ্যুৎ বিভাগে ৫টি প্রকল্প চলমান। আরো কয়েকটি প্রকল্প নিয়ে আলোচনা চলছে। সঞ্চালন নেটওয়ার্ক বর্ধিতকরণ, ভল্টেজ ও পাওয়ার ফ্যাক্টর উন্নয়নকরণ, জ্বালানি দক্ষতা বৃদ্ধি, পরিষ্কার জ্বালানির অংশ বৃদ্ধি ইত্যাদি বিষয়ে বিশ্বব্যাংকের কাজ করার সুযোগ রয়েছে। 


সাক্ষাৎকালে অন্যান্যের মাঝে বিশ্বব্যাংকের অপারেশন এডভাইজার, গিসু মহাদিজার (Gisu Mohadjar), সিনিয়র অপারেশন অফিসার বারবারা উইবার (Barbara Weber), প্রগ্রাম লিডার রাজেস রহাতজি (Rajesh Rohatgi), সিনিয়র এনার্জি স্পেশালিস্ট মোহাম্মদ আনিস (Mohammad Anis) উপস্থিত ছিলেন। 

#

তথ্যবিবরণী









     নম্বর :১০২১   

কোরিয়ান রাষ্ট্রদূতের সাথে বাণিজ্যমন্ত্রীর বৈঠক

বিনিয়োগ বৃদ্ধি এবং মুক্ত বাণিজ্য চুক্তি করার প্রস্তাব বাণিজ্যমন্ত্রীর

ঢাকা, ২৮ ফাল্গুন (১৩ মার্চ) :

বাণিজ্যমন্ত্রী টিপু মুনশি বলেছেন, কোরিয়া বাংলাদেশের বন্ধুরাষ্ট্র এবং গুরুত্বপূর্ণ ব্যবসায়িক অংশীদার। কোরিয়ার সাথে বাংলাদেশের বাণিজ্যিক ও অর্থনৈতিক সম্পর্ক দীর্ঘদিনের। বাংলাদেশে তৈরি পোশাক, ইলেক্ট্রনিক এবং অন্যান্য সেক্টরে কোরিয়ার বিনিয়োগ রয়েছে, বেশকিছু কোম্পানি কাজ করছে। এ বিনিয়োগ ও ব্যবসা-বাণিজ্য আরো বৃদ্ধি করার সুযোগ রয়েছে। 

আজ ঢাকায় বাংলাদেশ সচিবালয়ে নিজ অফিস কক্ষে বাংলাদেশে নিযুক্ত কোরিয়ার রাষ্ট্রদূত লি জাং কিউনের সাথে মতবিনিময়ের সময় মন্ত্রী এসব কথা বলেন।

মন্ত্রী বলেন, কোরিয়ার সাথে বাংলাদেশের বাণিজ্য ও বিনিয়োগ বৃদ্ধি পাচ্ছে। উভয় দেশের মধ্যে বাণিজ্য চুক্তি থাকা প্রয়োজন। এতে করে বিনিয়োগ ও বাণিজ্য বৃদ্ধি পাবে। এজন্য মুক্ত বাণিজ্য চুক্তির বিষয়ে সম্ভাব্যতা যাচাই করা যেতে পারে। বাংলাদেশ কোরিয়ার সাথে বাণিজ্য ও বিনিয়োগ বৃদ্ধি করতে আগ্রহী।

কোরিয়ার রাষ্ট্রদূত লি জাং কিউন বলেন, বিগত দশ বছরে বাংলাদেশ অভূতপূর্ব উন্নতি সাধন করেছে। বাংলাদেশের উন্নয়ন এখন দৃশ্যমান। বাংলাদেশের সাথে কোরিয়ার দ্বিপাক্ষিক বাণিজ্য এখন সর্বোচ্চ পর্যায়ে রয়েছে। কোরিয়ার বেশ কিছু কোম্পানি বাংলাদেশের তৈরি পোশাক, ইলেক্ট্রনিক পণ্যসহ বেশকিছু সেক্টরে কাজ করছে। তিনি বলেন, বাংলাদেশ সফলভাবে কোভিড-১৯ পরিস্থিতি মোকাবিলা করেছে। কোরিয়া বাংলাদেশে গাড়ি তৈরির পরিকল্পনা গ্রহণ করেছে। বিশ্বব্যাপী কোরিয়া বাণিজ্য বৃদ্ধি করছে। কোরিয়া ব্যবসা-বাণিজ্য ও বিনিয়োগ বৃদ্ধির জন্য বাংলাদেশকে গুরুত্বপূর্ণ বলে মনে করে।

উল্লেখ্য, গত ২০২০-২০২১ অর্থবছরে বাংলাদেশ ৩৯৮ দশমিক ৬৬ মিলিয়ন মার্কিন ডলার মূল্যের পণ্য কোরিয়ায় রপ্তানি করেছে, একই সময়ে আমদানি করেছে ১ হাজার ১২৬ দশমিক ৬০ মিলিয়ন মার্কিন ডলার মূল্যের পণ্য।

এ সময় বাণিজ্য মন্ত্রণালয়ের অতিরিক্ত সচিব (রপ্তানি) মোঃ হাফিজুর রহমান, অতিরিক্ত সচিব(এফটিএ) নূর মোঃ মাহবুবুল হক এবং বাংলাদেশস্থ কোরিয়ান দূতাবাসের ফার্স্ট সেক্রেটারি ইয়াংমিন সিও  উপস্থিত ছিলেন।

#

বকসী/সাহেলা/মোশারফ/মাহমুদ/শামীম/২০২২/১৮২০ঘণ্টা

তথ্যবিবরণী                                                                                                             নম্বর: ১০২০
মানব পাচার প্রতিরোধে সমন্বিত প্রচেষ্টা প্রয়োজন

                                             ---আইনমন্ত্রী 
ঢাকা, ২৮ ফাল্গুন (১৩ মার্চ) :    

আইন, বিচার ও সংসদ বিষয়ক মন্ত্রী আনিসুল হক বলেছেন, মানব পাচার এবং অভিবাসী চোরাচালান কেবল একক প্রতিষ্ঠান বা সংস্থা দ্বারা প্রতিরোধ করা যাবে না। এজন্য সংশ্লিষ্ট সকলের সমন্বিত প্রচেষ্টা প্রয়োজন।  
আজ রাজধানীর বনানীতে হোটেল শেরাটনে মানব পাচার সম্পর্কিত জাতীয় ও আন্তর্জাতিক আইনি কাঠামো এবং তা অনুশীলনে উদ্ভূত সমস্যা বিষয়ক এক প্রশিক্ষণ কর্মশালায় প্রধান অতিথির বক্তৃতায় এসব কথা বলেন মন্ত্রী। তিনদিনব্যাপী এই কর্মশালায় মানব পাচার ট্রাইব্যুনাল এবং নারী ও শিশু নির্যাতন দমন ট্রাইব্যুনালের ২২ জন বিচারক অংশ নেয়। জাতিসংঘের মাদক ও অপরাধ বিষয়ক সংস্থা (ইউএনওডিসি) এবং বাংলাদেশ সরকারের আইন ও বিচার বিভাগ যৌথভাবে এই কর্মশালার আয়োজন করে। 
আইনমন্ত্রী বলেন, মানব পাচারকে একটি জঘন্য অপরাধ হিসেবে স্বীকৃতি দিয়ে এবং এই অপরাধকে মোকাবিলা করার জন্য বাংলাদেশ সরকার মানব পাচার প্রতিরোধ ও দমন আইন, ২০১২ প্রণয়ন এবং ২০১৭ সালে এর অধীনে বিধিমালা প্রণয়ন করেছে। সাত বিভাগীয় শহরে সাতটি মানব পাচার ট্রাইব্যুনাল স্থাপন করা হয়েছে। পাশাপাশি মানব পাচার প্রতিরোধ ও দমনের জন্য  জাতীয় কর্মপরিকল্পনা ২০১৮-২০২২ বাস্তবায়ন করা হচ্ছে। সরকারের পাশাপাশি বিভিন্ন জাতীয় ও আন্তর্জাতিক সহযোগী সংস্থাও  উক্ত আইন বাস্তবায়নে যথাযথভাবে কাজ করছে। যার সুফল জনগণ ইতোমধ্যে পেতে শুরু করেছে।
মানব পাচারকে একটি ভয়ানক অপরাধ হিসেবে উল্লেখ করে বাংলাদেশে ইউরোপীয় ইউনিয়নের প্রতিনিধিদলের হেড অভ্ কো-অপারেশন মাউরিজিও সিয়ান বলেন, বাংলাদেশ এবং ইউরোপীয় ইউনিয়ন যৌথভাবে এই অপরাধের বিরুদ্ধে যুদ্ধ করে যাচ্ছে। 
আইন ও বিচার বিভাগের সচিব মোঃ গোলাম সারওয়ারের সভপতিত্বে অনুষ্ঠানে যুক্তরাজ্য থেকে আগত বিচারক মিশেল ব্রুয়ার এবং বিচারক হিনা রাই, ইউএনওডিসি’র মানব পাচার এবং অভিবাসী চোরাচালান শাখার গ্লো-অ্যাক্ট পলিসি প্রধান সামান্থা মুনোদাওয়াফা, গ্লো-অ্যাক্ট বাংলাদেশ প্রকল্পের ন্যাশনাল প্রজেক্ট কো-অর্ডিনেটর মাহদী হাসান বক্তৃতা করেন। 
#

রেজাঊল/সাহেলা/মোশারফ/মাহমুদ/আব্বাস/২০২২/১৭৪৪ ঘণ্টা
তথ্যবিবরণী                                                                                                              নম্বর: ১০১৯
কোভিড-১৯ সংক্রান্ত সর্বশেষ প্রতিবেদন 
ঢাকা, ২৮ ফাল্গুন (১৩ মার্চ) :    

স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা ইনস্টিটিউট (আইইডিসিআর)-এর তথ্যানুযায়ী গতকাল শনিবার সকাল ৮টা থেকে আজ রবিবার সকাল ৮টা পর্যন্ত ২৪ ঘণ্টায় দেশে ২৩৩ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ১ দশমিক ৮৮ শতাংশ। এ সময় ১২ হাজার ৩৬৬ জনের নমুনা পরীক্ষা করা হয়েছে।     
গত ২৪ ঘণ্টায় মারা গেছেন ৩ জন। এ পর্যন্ত ২৯ হাজার ১১১ জন করোনায় মৃত্যুবরণ করেছেন। করোনা ভাইরাস আক্রান্তদের মধ্যে এখন পর্যন্ত সুস্থ হয়েছেন ১৮ লাখ ৬০ হাজার ৮৮৬ জন।

#

জাকির/সাহেলা/মোশারফ/আব্বাস/২০২২/১৭১৭ ঘণ্টা

 তথ্যবিবরণী








                 নম্বর : ১০১৮
প্রবাসে দেশের বিরুদ্ধে অপপ্রচারকারীদের উপযুক্ত জবাব দিতে হবে

                                                     - শ ম রেজাউল করিম
ঢাকা, ২৮ ফাল্গুন (১৩ মার্চ) : 

প্রবাসে বাংলাদেশের ভাবমূর্তি নষ্ট করার জন্য যারা অপপ্রচারে লিপ্ত তাদের উপযুক্ত জবাব দিতে প্রবাসী বাঙালিদের প্রতি আহ্বান জানিয়েছেন মৎস্য ও প্রাণিসম্পদ মন্ত্রী শ ম রেজাউল করিম। পাশাপাশি দেশের বিভিন্ন উন্নয়ন চিত্র তুলে ধরে এ সব উন্নয়নের তথ্য প্রবাসী বাঙালিসহ বিশ্ববাসীর কাছে তুলে ধরারও আহ্বান জানান তিনি।

গতকাল যুক্তরাষ্ট্রের বোস্টনে বাংলাদেশ অ্যাসোসিয়েশন অব নিউ ইংল্যান্ড আয়োজিত এক সংবর্ধনা অনুষ্ঠানে এ আহ্বান জানান মন্ত্রী।

অ্যাসোসিয়েশন এর সাধারণ সম্পাদক তানভীর মুরাদের সঞ্চালনায় সংবর্ধনা অনুষ্ঠানে নিউইয়র্কে বাংলাদেশের কনস্যুলেট জেনারেল মোহাম্মদ মনিরুল ইসলাম, অ্যাসোসিয়েশন এর সভাপতি পারভীন চৌধুরী এ সময় উপস্থিত ছিলেন। 

এ সময় যুক্তরাষ্ট্র প্রবাসীদের উদ্দেশ্যে মন্ত্রী আরো বলেন, দেশ গঠনে প্রবাসীদের বিশাল ভুমিকা আছে। তাঁদের পাঠানো রেমিটেন্সের টাকা পদ্মাসেতু, মেট্রোরেল, কর্ণফুলী নদীর নিচে টানেলসহ দেশের অন্যান্য উন্নয়নে ব্যবহৃত হচ্ছে। শেখ হাসিনার নেতৃত্বে বাংলাদেশ উন্নয়নের রোল মডেলে পরিণত হয়েছে উল্লেখ করে এ সময় মন্ত্রী বলেন, বিশ্বের কাছে বিস্ময়কর হলেও একশ্রেণীর মানুষ নেতিবাচক, মিথ্যাচারপূর্ণ ও ষড়যন্ত্রমূলক অপপ্রচারে লিপ্ত রয়েছে। তারা মিথ্যাচার করে, বিভিন্ন দেশে বাংলাদেশের উন্নয়ন সম্পর্কে মিথ্যা তথ্য সরবরাহ করে, সামাজিক যোগাযোগ মাধ্যমে বিভিন্নভাবে জঘন্য অপপ্রচার চালিয়ে বাংলাদেশে অস্থিতিশীলতা সৃষ্টির অপচেষ্টা করে। তারা কার্যত দুর্নীতির দায়ে কারাদন্ডপ্রাপ্ত তারেক রহমান, খালেদা জিয়া এবং দেশে ও দেশের বাইরে পালিয়ে বেড়ানো যুদ্ধাপরাধীদের পক্ষের লোক। এ জাতীয় অপপ্রচার যারা চালাচ্ছে, তাদের বিরুদ্ধে প্রবাসের বাঙালি কমিউনিটিকে সঙ্গে নিয়ে আমাদের কাজ করতে হবে। 
#

ইফতেখার/অনসূয়া/পরীক্ষিৎ/শাম্মী/রবি/মাহমুদা/শামীম/২০২২/১৬২১ ঘণ্টা 
 

তথ্যবিবরণী                                                                                                                               নম্বর : ১০১৭
রাজধানীর বাসা-বাড়িতে সেপটিক ট্যাংক থাকতে হবে
                                    - স্থানীয় সরকার মন্ত্রী

ঢাকা, ২৮ ফাল্গুন (১৩ মার্চ) :   

স্থানীয় সরকার, পল্লী উন্নয়ন ও সমবায় মন্ত্রী মোঃ তাজুল ইসলাম বলেছেন, রাজধানীতে নিরাপদ পয়ঃবর্জ্য ব্যবস্থাপনা নিশ্চিত করতে প্রতিটি বাসা-বাড়ি এবং সরকারি-বেসরকারি প্রতিষ্ঠানসমূহে নিজস্ব সেপটিক ট্যাংক থাকতে হবে। সুয়ারেজ লাইন কোনভাবে সরাসরি লেক অথবা খালে না দেওয়ার জন্য নগরবাসীকে সচেতন থাকার আহ্বান জানান তিনি।

আজ ঢাকা উত্তর সিটি কর্পোরেশনের উদ্যোগে নগর ভবনে আয়োজিত ‘নিরাপদ পয়ঃবর্জ্য ব্যবস্থাপনা: আমাদের করণীয় -২০২২’ শীর্ষক কর্মশালায়  প্রধান অতিথির বক্তব্যে মন্ত্রী এসব কথা বলেন।

মন্ত্রী বলেন, ঢাকা শহরে আইন ও বিধি-বিধান লংঘন করে অপরিকল্পিতভাবে অনেক অবকাঠামো নির্মাণ করা হয়েছে। শহরের ৯৯ শতাংশ অবকাঠামো নির্মিত হয়েছে নিয়ম অমান্য করে। অধিকাংশ বাসা-বাড়িতে সেপটিক ট্যাংক নেই, আর এই সেপটিক ট্যাংক না থাকায় সুয়ারেজ লাইন খাল ও লেকে সরাসরি দিয়ে দেন। এতে করে খাল ও লেকের পানি দূষিত হয়ে মাছসহ অন্যান্য জলজপ্রাণী, উদ্ভিদ বাঁচে না। পয়ঃবর্জ্য ব্যবস্থাপনার জন্য সেপটিক ট্যাংক না রেখে কোনো বাসা-বাড়ি নির্মাণের অনুমতি দেওয়ার সুযোগ নেই। নকশা অনুমোদন দেওয়ার পূর্বে এসব বিষয়ে আরো সতর্ক থাকার জন্য রাজধানী উন্নয়ন কর্তৃপক্ষের প্রতি নির্দেশ দেন মোঃ তাজুল ইসলাম।

মন্ত্রী বলেন, মানুষের ক্রয় ক্ষমতা বাড়ার কারণে ভোগ বেড়েছে। ‌পাশাপাশি বৃদ্ধি পেয়েছে ময়লা-আবর্জনা। আগে একটি ব্যাগে অনেক নিত্যপ্রয়োজনীয় জিনিসপত্র দেওয়া হতো। এখন প্রতিটি পণ্যের সাথে একটি ব্যাগ দেওয়া হয়, যার ফলে বাসা-বাড়িতে পরিত্যক্ত ব্যাগের স্তুপ জমে যায়। এই ময়লা-আবর্জনা একটি ব্যবস্থাপনার মধ্যে আনা চ্যালেঞ্জে পরিণত হয়েছে। আর এই চ্যালেঞ্জ শুধু আমাদের দেশে নয়, পৃথিবীর অনেক দেশেও রয়েছে। এই চ্যালেঞ্জ মোকাবিলায় কাজ করছে সরকার। এসময় তিনি জানান, খুব শিগগিরই ময়লা থেকে বিদ্যুৎ উৎপাদন করতে যাচ্ছে সরকার। তিনি আরো জানান, রাজধানী ঢাকাকে একটি আধুনিক, দৃষ্টিনন্দন ও বসবাসযোগ্য নগরী হিসেবে গড়তে উভয় সিটি কর্পোরেশন নিরলস কাজ করে যাচ্ছে। ইতোমধ্যে দখল হওয়া অনেক খাল উদ্ধার করা হয়েছে। খালগুলো সংস্কার ও পুনঃখনন করে নৌ চলাচলের উপযোগী করার কাজ চলছে। গৃহীত কাজ সমাপ্ত হলে শহরের অনেক পরিবর্তন আসবে।

মন্ত্রী আরো বলেন, সবাইকে আইন মেনে চলতে হবে, আইনই মানুষকে সভ্য করেছে। আইন সবার জন্য সমান। মন্ত্রী-এমপি, মেয়র এবং ক্ষমতাবানদের জন্য আলাদা কোনো আইন নেই। কাউকে ছাড় দিবেন আর কাউকে ধরবেন এটা হবে না। রাষ্ট্র কর্তৃক দায়িত্বপ্রাপ্ত ব্যক্তিরা যদি সাহসিকতার সাথে তা পালন করে তাহলে অবশ্যই পরিবর্তন আসবে।

উত্তর সিটি কর্পোরেশনের মেয়র মোঃ আতিকুল ইসলামের সভাপতিত্বে অনুষ্ঠানে বিশেষ অতিথি ছিলেন ইউনিসেফের আবাসিক প্রতিনিধি সেলডন ইয়েট।

এর আগে স্থানীয় সরকার মন্ত্রী পয়ঃবর্জ্য ব্যবস্থাপনায় আধুনিক প্রযুক্তির ব্যবহার সংক্রান্ত বিভিন্ন স্টল পরিদর্শন করেন।

Dr. Momen holds bilateral meetings with counterparts of three countries

Turkey, 13 March:

Foreign Minister Dr. A K Abdul Momen held bilateral meetings with his counterparts of Turkey, Austria and Kyrgyz Republic in Antalya Turkey yesterday. He is visiting Turkey attend Antalya Diplomacy Forum.

In the bilateral meeting with Foreign Minister of Turkey, Mevlüt Çavuşoğlu, Dr. Momen discussed the issue of Rohingya crisis in details. It was also agreed between the two Foreign Ministers that the Foreign Ministries of the two countries would work together for a bilateral visit of the Turkish President Recep Tayyip Erdogan to Bangladesh within this year.   

When Dr. Momen met his Austrian counterpart Alexander Schallenberg,  the two Ministers discussed the issue of joint celebration of the golden jubilee of diplomatic relations between the two countries. The Prime Ministers of Bangladesh and Austria had a telephone meeting last month and the two Foreign Ministers discussed ways for further augmenting the bilateral relations. 

He also had a meeting with Foreign Minister of Kyrgyz Republic Ruslan Kazakbaev Aitbaevich, on the sidelines of the Antalya Diplomacy Forum. Dr. Momen flagged the potential of increasing trade between the two countries and assured his Kyrgyz counterpart that Bangladesh would be willing to work together with Kyrgyz Republic in the coming days to increase relations between these two countries of ancient ties – in the areas of trade, connectivity and people to people contact.

Executive Director of the Conference on Interaction and Confidence-building Measures in Asia (CICA) Kairat Sarybay, also called on the Foreign Minister on the margins of the Antalya Diplomacy Forum. During the meeting, the Executive Director explained the recent activities of the inter-government organisation. Dr. Momen emphasised on the importance of a peaceful and stable Asia for a prosperous Asia. He hoped that the role of CICA, where Bangladesh is a Member, should play an active role in this regard.

